
Inatsisartut suleriaasianni § 37 naapertorlugu matumuuna Naalakkersuisunut apeqqut imaattoq

sagqummiuppara:

Apeqqut:
1) Naalakkersuisut Kangaatsiami imegarnerup ajornartorsiutaanerata sukkanerusumik
iluarsinegarnissaanut suleqataanissaminnut pilersaaruteqarpat ?

(Inatsisartuni ilaasortaq Nikolaj Jeremiassen, Siumut)

Tunngavilersuut:
Sillimaniarneq eqqarsaatigalugu ikuallattogalissagaluarpat sissamut ungasinnerusumiittut gatseri-
nissamut periarfissaarupput, inunnillu navialisogannginnissaa kisimi periarfissanngorluni, taman-

nalu ernumanartorujussuuvoq illogarfeqgatigiinnut.

Eqqiluisaarneq aamma eqgornerlunnegartussaavoq piaartumik iluarsiisoganngippat imeq pinngit-

soornegarsinnaanngimmat peqgissumik inuunegassagaanni.

Ukiullu matuma siuliani Kangaatsiami tunisassiorfik annertuumik nutarterneqarpoq tamatsinnut
nuannaarutaasumik, suliffissanillu pisariagartitatsinnik pilersitsiviulluni.

Kisianni nutarterisogarnerani gangali ajornartorsiutaajuartoq “imeqarneq” sillimaffigineqanngilaqg,
ajuusaarnagisumillu  ullumikkumiit sulisunik angerlarartsitsiinnarneq aallartippoq, iluarsiinissaq
ajornaannerpaaq tassaassagaluarpog tunisassiorneq ingerlaannassappat tarajoq tunisassiornermut

atorsinnaanngorlugu (iminngortillugu) iluarsiinissag.

Apeqquteqgaatima ullut qulit suliffiusut iluanni akinegarsimanissaat kissaatigaara



